
Siiskõs Jeeʹresnallšem jeältõõǥǥ
Jeältõõǥǥ vuäitt vuäǯǯad määŋgast jieʹllemvueʹjjest.
Jeältõõǥǥid mäʹhsse reâuggjeältõkstroiʹttel da Kela.

Tän brosyyrâst vuäʹpstet jeältõõǥǥin,  
koid Kela mähss.
Lââʹssen vuäʹpstet jeeʹres jeältõkvuäǯǯai tuärjjõõzzin.

Vuäitak vuäǯǯad jeältõõǥǥ, ǥu õõstak jeältõkââʹjj.
Ouddâl jeältõkââʹjj vuäitak vuäǯǯad jeältõõǥǥ
reâuggpââʹstʼteʹmesvuõđ leʹbe reâuǥteʹmesvuõđ vuâđald.
Lââʹssen vuäitak vuäǯǯad piârjeältõõǥǥ,
jõs tuu roodnairuått jäämm.

Brosyyr looppâst lie teâđ tõʹst,
mäʹhtt jeältõõǥǥid da tuärjjõõzzid ooʒʒât.

Brosyyr čiõlǥat eeʹjj 2024 vueʹjjest.

Lââʹssteâđ neeʹttest da teʹlfoonâst
Kela tuärjjõõzzi pirr vuäʹpstet
nuõrttsääʹmǩiõʹlle addrõõzzâst
www.kela.fi/nuorttsaamkioll

Jeältõõǥǥin čiõlǥtet tääʹrǩben
Kela lääʹddǩiõllsaž seeidain
www.kela.fi/elakelaiset

Jõs tuʹst lie kõõččmõõžž,
vuäitak såittad kääzzkâʹsttemnââmra
020 692 202

Mõõn jeältõõǥǥ vuäitak vuäǯǯad?
Jeältõõǥǥid vuäitt vuäǯǯad reâuggjeältõkstroiʹttlin  
da Kelast.
Reâuggjeältõkstroiʹttel mäʹhsse reâuggjeältõõǥǥ.
Tõt vuâđđââvv pälkka da jeeʹres tuâjjtiânnsid.
Jõs reâuggjeältõk lij uuʹcces,  
vuäitak vuäǯǯad jeältõõǥǥ še Kelast.

Reâuggjeältõkstroiʹttel da Kela mäʹhsse jeältõõǥǥid
kooumnallšem vueʹjjest.
Vuäitak vuäǯǯad jeältõõǥǥ, ko õõstak jeältökeeʹjj.
Ouddâl jeältökeeʹjj vuäitak vuäǯǯad jeältõõǥǥ
reâuggpââʹstʼteʹmesvuõđ leʹbe reâuǥteʹmesvuõđ vuâđald.
Lââʹssen vuäitak vuäǯǯad piârjeältõõǥǥ,
jõs tuu roodnairuått jäämm.

Vueʹlnn åårrai kaʹrtte lie norrum jeältõõǥǥ da 
tõn vaajtõsmääin jeeʹres vueʹjjin.

Jeältõõǥǥ lââʹssen vuäitak vuäǯǯad Kelast

• päʹrnnpaajõõzz
• jeältõkvuäǯǯai jälstemtuärjjõõzz
• jeältõõǥǥ vuäǯǯai håiddtuärjjõõzz
• rintamalââʹzz da pâʹjjelmeärrsaž rintamalââʹzz
• vuâđđpiʹrǧǧeemtuärjjõõzz.

Reâuggjeältõk
Jeänaš jeältõõǥǥin lie reâuggjeältõõǥǥ.
Reâuggjeältõõǥǥ nårrai, ko leäk tuâjast da vuäǯǯak pääʹlǩ.

Reâuggjeältõõǥǥid håidda reâuggjeältõkstroiʹttel,
kook lie mäŋgg.

Ton da tuâjjuʹvddjad leäʹped mähssam tuu reâuggiiʹjji ääiʹj
reâuggjeältõkmääusaid.
Jeältõõǥǥad mieʹrr lij ǩidd tõʹst,
mõõn jiânnai leäk teäʹnʼjam tuu reâuggiiʹjji ääiʹj.

Privatt põõrǥâsneǩ lij mähssam jeältõkmääusaid
jeältõkstroiʹttla, koon son lij vaʹlljääm.

Mäddtäällpõõrǥâsneǩ lij mähssam jeältõkmääusaid
jiijjâs jeältõkstroiʹttla, Melaaʹje.

Reâuggjeältõõǥǥin vuäǯǯak teâđ

• jiijjad reâuggjeältõkstroiʹttlest
• Jeältõkstaankõõskõõzzâst (Eläketurvakeskus)
• neeʹttest: 

www.tyoelake.fi

Reâuggpâstlvažvuõđ 
huânnʼnummuš

Jeältõkââʹjj 
õsttmõš

Roodnairuåđ 
jäämmʼmõš

Reâugg-
jeältõk-
stroiʹttel

Ämmtallaš säursmâttmõš Puäʹresvuõttjeältõk

Piârjeältõk 
lieʹsǩǩe 
da päärnaid

Säursmâttemtuärjjõs,
reâuggpââʹstʼteʹmesvuõttjeältõk da 
vueʹssreâuggpââʹstʼteʹmesvuõttjeältõk

Vueʹsspuäʹresvuõttjeältõk 

Reâuggsueʹrǧǧjeältõk Reâuggsueʹrǧǧjeältõk

Puõʒʒâlmpeiʹvvteäʹǧǧ
Ääiʹjuum 
puäʹresvuõttjeältõk

Piârjeältõk 
lieʹsǩǩe 
da päärnaid

Jeeʹresnallšem säursmâʹttemnääʹl 
da säursmâʹttemteäʹǧǧ

Mieʹrräiggsaž säursmâttemtuärjjõs 
leʹbe reâuggpââʹstʼteʹmesvuõttjeältõk

Puäʹresvuõttjeältõk

Staanjeältõk Staanjeältõk 

Mäccmõš reâuggjieʹllma?

Vähimmäiseläke, 
jos työeläke on jäänyt pieneksi

Narodjeältõk
Jõs jiõk vuäǯǯ reâuggjeältõõǥǥ leʹbe tõt lij uʹcc,
Kela mähss tuʹnne narodjeältõõǥǥ.

Vuäitak vuäǯǯad narodjeältõõǥǥ tiudd meäʹr tåʹlǩ,
jõs vuäǯǯak reâuggjeältõõǥǥid vuâlla 66 euʹrred
määnpââʹjest. 
Jõs vuäǯǯak reâuggjeältõõǥǥid jäänab,
narodjeältõk lij uuʹccab leʹbe jiõk vuäǯǯ tõn ni vooʹps.

Narodjeältõõǥǥ tiudd mieʹrr lij
nuʹt 776 euʹrred määnpââʹjest.
Jõs tuʹst lij pieʹllkueiʹmm leʹbe äävkueiʹmm,
narodjeältõõǥǥ tiudd mieʹrr lij
nuʹt 693 euʹrred määnpââʹjest.

Narodjeältõk vuäitt leeʹd uuʹccab,
jõs leäk välddam puäʹresvuõttjeältõõǥǥ ääiʹjben aʹlǧǧjen
leʹbe ouddâl 65 eeʹjj ââʹjj.

Narodjeältõk vuäitt leeʹd uuʹccab še tâʹl,
jõs leäk jälstam ålggjânnmest.
Še siirdčõõttmõš ålggjânnma vuäitt vaaikted 
narodjeältõʹǩǩe, koon vuäǯǯak.

Kõõjj Kela kääzzkõsnââmrest, 
mäʹhtt ålggjânnmest jälstummuš vaaikat narodjeältõʹǩǩe.
Kääzzkõsnââmar lij
020 634 0200.

Narodjeältõõǥǥ uuʹccee

• reâuggjeältõk 
• vuäǯǯmad jeeʹres jeältõõǥǥ da koʹrvvõõzz.

Narodjeältõõǥǥ jie uuʹcced

• pieʹllkueiʹm puåtti 
• jeältõk, kååʹtt lij nårrjam päärna håiddmõõžž ääiʹjest. 
• mättʼtõõttâm ääiʹjest nårrjam jeältõk
• reâuggpââʹstʼteʹmesvuõttjeältõõǥǥ ǩeârddpââjõs.

Kela jeältõõǥǥin da reâuggjeältõõǥǥin määuʹset piiđ.

Narodjeältõõǥǥ puåđraaj
Vuäitak vuäǯǯad narodjeältõõǥǥ, 
jõs jeeʹres jeältõkpuåtti da koʹrvvõõzzad 
lie uuʹccab ǥu puõʹtti puåđraaj:

• paarrân jieʹlli nuʹtt 1 435 euʹrred määnpââʹjest
• õhttu jälsteei nuʹtt 1 601 euʹrred määnpââʹjest.

Puåđraaj miârkkšâʹvve bruttopuåttjid leʹbe puåttjid,
koin jie leäkku valddum meädda piiđ.

Puåđraaj vueiʹtte leeʹd uuʹccab,
jõs leäk jälstam ålggjânnmest.
Puåđraaj vueiʹtte leeʹd koin-ne vueʹjjin še šuurab.

Kela tuejjad tuʹmmstõõǥǥ narodjeältõõǥǥâst
leʹbe staanjeältõõǥǥâst eman tâʹl, ko lij teâđast,
mâʹmmet vuäǯǯak jeeʹres jeältõõǥǥid.

Staanjeältõk
Kela mähss tuʹnne staanjeältõõǥǥ,
jõs tuʹst jeeʹres jeältõõǥǥ päʹcce samai uʹccen leʹbe  
jiõk vuäǯǯ ni mõõn jeeʹres jeältõõǥǥ.

Staanjeältõõǥǥ vuäitt vuäǯǯad tåʹlǩ Lääʹddjânnmest 
jälsteei jeältõkneǩ.
Tõn vuäitt vuäǯǯad,
ko lij jälstam uuʹccmõsân 3 eeʹjj Lääʹddjânnmest.

Staanjeältõõǥǥ tiudd mieʹrr lij  
nuʹt 977 euʹrred määnpââʹjest.
Jõs jiõk vuäǯǯ ni mõõn jeeʹres jeältõõǥǥ,
vuäǯǯak tiudd staanjeältõõǥǥ.

Staanjeältõk lij kuuitâǥ uuʹccab,
jõs leäk ooccâm ouddâl jeältõkââʹjj
ääiʹjuum puäʹresvuõttjeältõõǥǥ.
Lij vueiʹtlvaž, što jiõk tâʹl vuäǯǯ staanjeältõõǥǥ.
Staanjeältõõǥǥ uuʹccee še jeeʹres jeältõõǥǥ, koid vuäǯǯak.
Tõid ǩieʹppeet obbnes meädda tiudd staanjeältõõǥǥâst.

Staanjeältõõǥǥ jie ǩieʹpped ouddmiârkkân håiddtuärjjõs,
jälstemtuärjjõs, tuâjjpuåtti, jällmõš leʹbe pieʹllkueiʹm 
jällmõš.
Jõs vuäǯǯak reâuggpââʹstʼteʹmesvuõttjeältõõǥǥ,
tuu tuâjjtiânnâz vueiʹtte kuuitâǥ vaaikted staanjeältõʹǩǩe.

Piârkõskkvuõđ jie vaaikât staanjeältõõǥǥ meärra.

Kõõjj Kela kääzzkõsnââmrest,
mäʹhtt ålggjânnmin åårrmõš vaaikat staanjeältõʹǩǩe.
Kääzzkõsnââmar lij
020 634 0200.

Puäʹresvuõttjeältõk
Puäʹresvuõttjeältõk vuäitt leeʹd reâuggjeältõk,
narodjeältõk leʹbe kuhttu.

Jõs puäʹresvuõttjeältõõǥǥad määuʹset narodjeältõkkân,
tõt älgg 65 eeʹjj ââʹjjest.

Jõs leäk jälstam leʹbe reâuggam ålggjânnmin,
puäʹresvuõttjeältõõǥǥ mieʹrr vuäitt pääʹcced uʹccen.
Vuäitak kuuitâǥ vuäǯǯad jeältõõǥǥ ålggjânnmin.

Ouddmiârkk jeältõõǥǥin
Ǩiurrâl da Kaiʹssi lie veänccõõttâm.
Suäna lie kuhttu puäʹresvuõttjeältõõǥǥâst.

Ǩiurrâl vuäǯǯ reâuggjeältõõǥǥ 1 450 euʹrred määnpââʹjest.
Son ij vuäǯǯ narodjeältõõǥǥ ij-ǥa staanjeältõõǥǥ.

Kaiʹssi lij håiddam kuuʹǩǩ päärnaid dååma.
Son vuäǯǯ reâuggjeältõõǥǥ 500 euʹrred määnpââʹjest
da narodjeältõõǥǥ nuʹt 475 euʹrred määnpââʹjest.
Kaiʹssi nääiʹt vuäǯǯ jeältõõǥǥ õhttsiʹžže
nuʹt 975 euʹrred määnpââʹjest.
Suʹnne ij kuul staanjeältõk,
ko puåtti lie šuurab ko staanjeältõõǥǥ puåđraaj.

Jeältõʹǩǩe ääiʹjben
Jõs tuʹst lij vuõiggâdvuõtt narodjeältõʹǩǩe, 
vuäitak mieʹrreed, vääldak-a tõn ooudbeäʹlnn ouddâl 
ǥu teâudak 65 eeʹǩǩed.
Tän kooččât ääiʹjuum puäʹresvuõttjeältõkkân.

Jõs leäk šõddâm ouddâl eeʹjj 1962,
vuäitak väʹldded ääiʹjuum puäʹresvuõttjeältõõǥǥ
ääiʹjmõsân 64-ekksiʹžžen.

Ääiʹjuum jeältõk lij põõššjen uuʹccab
ǥu 65 eeʹjj ââʹjjest aʹlǧǧi narodjeältõk.
Jeältõk occan 0,4 proseeʹnt juõʹǩǩ ääiʹjuum määnpââʹjest,
koin ääiʹjääk tõn.
Kannat seʹlvted ouddǩiõʹtte,
mõõn šoora ääiʹjuum puäʹresvuõttjeältõk leʹčči.

Ouddmiârkk jeältõõǥǥ ääiʹjummšest
Jååffaž kuâđđai reâuggjeältõʹǩǩe 64-ekksiʹžžen.
Son vuäǯǯ reâuggjeältõõǥǥ 700 euʹrred määnpââʹjest.

Jååffaž ååcc lââʹssen narodjeältõõǥǥ ääiʹjuum 1 iiʹjjin.
Narodjeältõk lij ääiʹjummuž diõtt
3,6 proseeʹnt (nuʹt 17 euʹrred määnpââʹjest) uuʹccab
ǥu tõt leʹčči Jååffže 65 eeʹjj ââʹjjest.

Jååffaž jäälast õhttu.

Son vuäǯǯ reâuggjeältõõǥǥ lââʹssen
narodjeältõõǥǥ nuʹt 442 euʹrred määnpââʹjest.

Jeältõʹǩǩe mâʹŋŋlõbân
Tuʹst ij taarbâž ooccâd jeältõõǥǥ võl 65-ekksiʹžžen.
Vuäitak âʹte mââʹjeed leʹbe 
seʹrdded mâʹŋŋlõbân jeältõõǥǥ älggmõõžž.
Tõt pââʹjad jeältõõǥǥ.
Jeältõk pâjjan 0,6 proseeʹnt juõʹǩǩ määnpââʹjest,
koin mââʹjääk tõn.

Reâuǥteʹmesvuõtt da jeältõk
Jõs leäk reâuǥtem da ââlda jeältõkââʹjj,
vuäitak piâssâd nuʹt sarnnum jeältõk-ǩiâinnu.
Jeältõk-ǩeâinn miârkat, 
što vuäǯǯak reâuǥteʹmesvuõttpeiʹvvtieʹǧǧ, 
poka ooʒʒak puäʹresvuõttjeältõõǥǥ.

Jõs leäk šõddâm ouddâl 1962,
tuʹst vuäitt leeʹd vuõiggâdvuõtt ooccâd 
puäʹresvuõttjeältõõǥǥ 64-ekksiʹžžen.

Tän vueʹjjest jeältõk ij occan.
Muđoi vuäǯǯak reâuǥteʹmesvuõttpeiʹvvtieʹǧǧ   
65-ekksa räjja.

Säursmâʹttemtuärjjõs da 
reâuggpââʹstʼteʹmesvuõtt-
jeältõk
Jõs puõʒʒak kuuʹǩǩ, 
vuäǯǯak takainalla vuõššân puõʒʒâlmpeiʹvvtieʹǧǧ.

Ǥu leäk vuäǯǯam puõʒʒâlmpeiʹvvtieʹǧǧ 150 arggpeiʹvved,
Kela vuõlttad tuʹnne ǩeeʹrj, 
koʹst čiõlǥeet säursmâʹttem da jeältõõǥǥ pirr.
Vuäitak vuäǯǯad kååčč Kelaaʹje saǥstõõllâd tõʹst,
mäʹhtt reâuggpâstlvažvuõttad vueiʹtet pueʹreed.

Ǥu leäk vuäǯǯam puõʒʒâlmpeiʹvvtieʹǧǧ nuʹt pirr eeʹjj
ij-ǥa reâuggpâstlvažvuõttad leäkku puârrnam,  
vuäitak ooccâd säursmâʹttemtuärjjõõzz leʹbe 
reâuggpââʹstʼteʹmesvuõttjeältõõǥǥ.

Säursmâʹttemtuärjjõs lij mieʹrräiggsaž 
reâuggpââʹstʼteʹmesvuõttjeältõk.
Tõn määuʹset hååid leʹbe säursmâttmõõžž ääiʹjest.
Oudldõssân lij, što tuʹnne lij rajjum 
säursmâʹttem- leʹbe håiddamplaan.

Jõs reâuggpâstlvažvuõttad ij  
säursmâʹttemtuärjjõõzz ääiʹj puârran,  
vuäitak ooccâd reâuggpââʹstʼteʹmesvuõttjeältõõǥǥ.

Reâuggpââʹstʼteʹmesvuõttjeältõk vuäitt leeʹd  
nuʹt reâuggjeältõk ko še narodjeältõk.
Vuäitak ooccâd tõid seämma ooccmõõžžin da  
dåhttarciâlklmin.

Jeältõõǥǥ sâjja vuäǯǯak teʹl nuõrroummu säursmâʹttemtieʹǧǧ.
Tõt lij uuʹccmõsân 31,99 euʹrred peeiʹvest.
Tõn lââʹssen vuäitak vuäǯǯad lääʹmesvuõtt-tuärjjõõzz.

Reâuggmõš 
reâuggpââʹstʼteʹmesvuõttjeältõõǥǥin
Håʹt leäk reâuggpââʹstʼteʹmesvuõttjeältõõǥǥâst,
vuäitak reâuggad måtam veeʹrd.

Jõs reâuǥak,  
iʹlmmet tõʹst Kelaaʹje da reâuggjeältõkstroiʹttlasad.
Kela juätkk jeältõõǥǥ mähssmõõžž,
jõs tiânnsad lie jäänmõsân 976 euʹrred määnpââʹjest.

Jõs reâuǥak mieʹrtemes ääiʹj  
da teäʹnʼjak pâʹjjel 976 euʹrred määnpââʹjest,  
vuäitak kueʹđđed jeältõõǥǥ vuâŋŋad jäänmõsân 2 eeʹjj ääiǥas.
Tät miârkkšââvv tõn,  
što tuʹnne jeät mahssu jeältõõǥǥ,
leâša ton jiõk taarbâž ooccâd tõn oʹđđest,
jõs tuâj poʹtte 2 eeʹjj seʹst.

Jõs vuåǯǯuk jeältõõǥǥ vuäǯǯai håiddtuärjjõõzz seämma ääiʹj
säursmâʹttemtuärjjõõzzin leʹbe 
reâuggpââʹstʼteʹmesvuõttjeältõõǥǥin,
vuäitak pääʹlǩ õõl vuäǯǯad Kelast pââimõs  
lääʹmesvuõtt-tuärjjõõzz. 
Tõt õõlǥat, što kuâđak pukid jeältõõǥǥääd vuâŋŋad.
Pââimõs lääʹmesvuõtt-tuärjjõs lij nuʹt 493 euʹrred 
määnpââʹjest.
Tõʹst ij mõõn piiđ.

Jõs jõõskak reâuggmen, iʹlmmet tõʹst tâʹlles Kelaaʹje.
Kela älgg eʹpet mäʹhssed jeältõõǥǥ.

Ǩii vuäǯǯ Kelast 
reâuggpââʹstʼteʹmesvuõttjeältõõǥ?
Vuäitak vuäǯǯad reâuggpââʹstʼteʹmesvuõttjeältõõǥǥ,
jõs leäk 16–64-ekksaž da tuʹst lij puõʒʒâlm leʹbe vââʹǩǩ,
kååʹtt câgg tuu reâuggmest.

Jõs leäk reâuggam kuuʹǩǩ  da teâuddam 60 eeʹǩǩed,
vuäitak vuäǯǯad jeältõõǥǥ, 
jõs jiõk pââʹst juäʹtǩǩed reâuǥstad.

Põõššjen čââʹlmtem leʹbe liikkeempââʹstʼtem vuäǯǯ pâi 
reâuggpââʹstʼteʹmesvuõttjeältõõǥǥ, håʹt son reâuǥči.
Oudldõs lij, što narodjeältõʹǩǩe vaaikteei jeeʹres puåtti 
jie mõõn pâʹjjel narodjeältõõǥǥ puåđraaj.

Ko teâudak 65 eeʹǩǩed, 
Kela mott reâuggpââʹstʼteʹmesvuõttjeältõõǥǥad
puäʹresvuõttjeältõkkân.
Tät ij takainalla muuʹtt vuäǯǯmad jeältõõǥǥ meäʹr.

Nuõrr ooumaž vuäǯǯ säursmâʹttemtieʹǧǧ
Jõs leäk šõddâm reâuggpââʹstʼteʹmmen vuâlla 15-ekksiʹžžen,
vuäitak vuäǯǯad reâuggpââʹstʼteʹmesvuõttjeältõõǥǥ,
ko teâudak 16 eeʹǩǩed.
Takainalla reâuggpââʹstʼteʹmesvuõttjeältõõǥǥ ij kuuitâǥ vuäǯǯ 
vuâlla 20 eʹkksiʹžžen.
Nuõrr oummu vueiʹtte vuäǯǯad tõn sâjja 
ämmtallaš säursmâttmõõžž da säursmâʹttemtieʹǧǧ.

Ämmtallaš säursmâttmõõžž täävtõssân lij  
vieʹǩǩted tuu piâssâd tuõjju.
Tuʹnne raajât jiijjad mättʼtõõttâm- da säursmemplaan.
Tõn raajât õõutveäkka huõlteeʹjin da äʹšštobddjivuiʹm.

Jeeʹres tuärjjõõzz  
jeältõkvuäǯǯja
Kela mähss jeältõkvuäǯǯja täid tuärjjõõzzid:

• päʹrnnpââjõs
• jeältõõǥǥ vuäǯǯai håiddtuärjjõs
• oummu, kååʹtt vuäǯǯ jeältõõǥǥ, håiddtuärjjõs
• rintamalââʹss da pâʹjjelmeärrsaž rintamalââʹss
• piʹrǧǧeemtuärjjõs.

Täin tuärjjõõzzin ij mõõn piiđ.

Päʹrnnpââjõs
Jõs leäk jeältõõǥǥâst da jälstak vuâlla 16-ekksaž päärnain,
vuäitak ooccâd Kelast päʹrnnpaajõõzz.
Tõn vuäǯǯ jiijjâs da pieʹllkueiʹm päärnain.

Päʹrnnpââjõs lij nuʹt 26 euʹrred määnpââʹjest
õõut päärna mieʹldd.

Vuäitak vuäǯǯad päʹrnnpaajõõzz še tâʹl, 
jõs päärnžad jäälast jeeʹres sââʹjest.
Ton õõlǥak kuuitâǥ ââʹnned huõl päärna piʹrǧǧummšest
uuʹccmõsân jeäʹltemtuärjjõõzz meäʹr veeʹrd  
leʹbe 196 eeuʹrin määnpââʹjest.

Vuäitak vuäǯǯad päʹrnnpaajõõzz,
håʹt jiõk vuäǯǯči narodjeältõõǥǥ.
Jeeʹres jeältõõǥǥ vueiʹtte še vuõiggâʹtted päʹrnnpââjõʹsse.

Jeältõkvuäǯǯai jälstemtuärjjõs
Vuäitak vuäǯǯad Kelast jeältõkvuäǯǯai jälstemtuärjjõõzz,
jõs jiõk vueiʹt vuäǯǯad takai jälstemtuärjjõõzz.

Oudldõssân lij,  
što tuu puåtti lie occka da vuäǯǯak jeältõõǥǥ, 
kååʹtt vuõiggâtt jeältõkvuäǯǯai jälstemtuärjjõʹsse.
Kela vuäitt mäʹhssed tuärjjõõzz še vuoʹkrjejja.

Tuʹst ij kuuitâǥ leäkku vuõiggâdvuõtt jeältõkvuäǯǯai
jälstemtuärjjõʹsse, jõs vuäǯǯak tåʹlǩ ouddmiârkkân
koon-ne täin:

• vueʹssreâuggpââʹstʼteʹmesvuõttjeältõk
• vueʹssäiʹǧǧjeältõk
• ääiʹjuum vueʹsspuäʹresvuõttjeältõk.

Vuäitak ooccâd jeältõkvuäǯǯai jälstemtuärjjõõzz

•  jõs jälstak õhttu
• jõs jälstak pieʹllkuõiʹminad
• jõs še jeärraz, kook jälste azlmest, vuäǯǯa jeältõõǥǥ,  

kååʹtt vuõiggâtt jeältõkvuäǯǯai jälstemtuärjjõʹsse.

Jõs tuäna pieʹllikuõiʹminad vuäǯǯveʹted kuhttu jeältõõǥǥ,
ooccâd jälstemtuärjjõõzz õhttsaž ooccmõõžžin.
Jälstemtuärjjõõzz määuʹset tuännaid peällʼlõõžži.

Jeeʹres vuõʹjjin seʹlvvet,  
vuäitak-a vuäǯǯad takai jälstemtuärjjõõzz.
Takai jälstemtuärjjõõzzâst vuäitak kõõččâd 
kääzzkõsnââmrest
020 692 210.

Jeältõkvuäǯǯai jälstemtuärjjõõzzâst vuäitak kõõččâd
kääzzkõsnââmrest 
020 692 202.

Rintamalââʹss da 
pâʹjjelmeärrsaž rintamalââʹss
Vuäǯǯak Kelast rintamalââʹzz,  
jõs tuʹst lij mii-ne täin tiõttin:

•  rintamasääldat-tiõtt
• rintamakääzzkâʹsttemtiõtt
• rintamatiõtt.

Tiõttid ij vueiʹt teänab ooccâd.

Rintamalââʹzz vuäǯǯa še oummu,
kook lie vuässõõttâm miinnraiʹvvjemtuâjaid 
iiʹjji 1945–1952

Rintamalââʹss lij nuʹt 146 euʹrred määnpââʹjest.

1.5.2024 rääʹjest rintamalââʹss lij 200 euʹrred määnpââʹjest.

Puåtti leʹbe jällmõš jie vaaikât rintamalâssa.

Jõs vuäǯǯak rintamalââʹzz da narodjeältõõǥǥ,
vuäǯǯak Kelast še pâʹjjelmeärrsaž rintamalââʹzz.
Šuurmõs pâʹjjelmeärrsaž rintamalââʹss lij nuʹt 301 euʹrred 
määnpââʹjest.

Jeältõõǥǥ vuäǯǯai håiddtuärjjõs
Jõs toiʹmmjempâstlvažvuõtt lij huânnʼnam
puõʒʒâlm leʹbe vââʹjj diõtt,
vuäitak vuäǯǯad Kelast håiddtuärjjõõzz.
Tõin koʹrvveet še puõʒlmest leʹbe vââʹjjest šõddi koolaid.

Vuäitak vuäǯǯad håiddtuärjjõõzz,
jõs pâsttmõššad ââʹnned huõl jijstad  
lij huânnʼnam eeʹjj ääiʹj.
Tõt miârkkšââvv, što taarbšak vieʹǩǩ leʹbe hååid
juõʹǩǩpeivvsaž tååimain.  

Jiõk vueiʹt vuäǯǯad jeältõõǥǥ vuäǯǯai håiddtuärjjõõzz,  
jõs vuäǯǯak koon-ne täin jeältõõǥǥin:

• vueʹssreâuggpââʹstʼteʹmesvuõttjeältõk
• vueʹssäiʹǧǧjeältõk
• ääiʹjuum vueʹsspuäʹresvuõttjeältõk.

Tõn sâjja vuäitak ooccâd Kelast lääʹmesvuõtt-tuärjjõõzz.

Håiddtuärjjõõzz määuʹset  veäʹǩǩtaarb da koolai mieʹldd 
jeeʹres meäʹr:

• Vuâđđhåiddtuärjjõs lij nuʹt 83 euʹrred määnpââʹjest.
• Pââʹjuum håiddtuärjjõs lij nuʹt 182 euʹrred määnpââʹjest.
• Ââʹlmõs håiddtuärjjõs lij nuʹt 384 euʹrred määnpââʹjest.

Vuäitak vuäǯǯad håiddtuärjjõʹsse veteraanlââʹzz,
jõs vuäǯǯak pâʹjjelmeärrsaž rintamalââʹzz
da jeältõõǥǥ vuäǯǯai pââʹjuum leʹbe pââimõs håiddtuärjjõõzz.
Veteraanlââʹzz lij nuʹt 126 euʹrred määnpââʹjest.

Tuu puåtti leʹbe jällmõš jie vaaikât håiddtuärjjõõzz vuäǯǯma.

Håiddtuärjjõõzz miõđât juʹn-a meäʹrteʹmes ääiǥas  
leʹbe mieʹrrääiǥas.

Piârjeältõk
Roodnairuåđ jäämmʼmõš mott piârri piʹrǧǧummuž.
Piârjeältõk stään liâsk da päärna piʹrǧǧummuž,
ko pieʹllkueiʹmm leʹbe päärna eʹčč leʹbe jeäʹnn jäämm.

Piârjeältõõǥǥ lie liâskjeältõk da päärnajeältõk.

Kelast piârjeältõõǥǥ vuäǯǯa

• vuâlla 65-ekksaž liâskk
• vuâlla 18-ekksaž päärnaž,  

koon eʹčč, jeäʹnn leʹbe huõlteei lij jäämmam.

Jõs päärnaž mättʼtââtt,  
son vuäitt vuäǯǯad piârjeältõõǥǥ tõn räjja,  
što teâudd 21 eeʹǩǩed.

Kela mäʹhssem piârjeältõõǥǥ lââʹssen vuäitak 
vuäǯǯad piârjeältõõǥǥ tuu jäämmam roodnairuåđ 
reâuggjeältõkstroiʹttlest.
Teâđaid vuäǯǯak reâuggjeältõkstroiʹttlest leʹbe 
Jeältõkstaankõõskõõzzâst.
Mäddtäällniiʹǩǩin da põõrǥâsniiʹǩǩin lie jiijjâz 
jeältõkååsktõõzz.

Jõs roodnairuått lij jälstam leʹbe reâuggam ålggjânnmin,
piâr vuäitt vuäǯǯad jeältõõǥǥ ålggjânnmin še.

Jõs roodnairuått lij leämmaž reâuggjieʹllmest,
liâskk da päärnaž vueiʹtte vuäǯǯad še 
ǩeârddkoʹrvvõõzz joukkjiõggååsktõõzzâst.
Lââʹssteâđaid vuäǯǯak roodnairuåđad tuâjjpääiʹǩest.

Jõs roodnairuått lij jäämmam jååttlõkpääʹrtest
leʹbe pääʹrtest, liâskk da päärnaž vueiʹtte vuäǯǯad
piârjeältõõǥǥ päʹrtt- leʹbe jååttlõkååsktõõzzâst.
Lââʹssteâđaid vuäǯǯak ååsktemõhttõõzzâst.22 23



Jõs leeiʹd äävkueiʹmmvuõđâst
Vuäitak vuäǯǯad liâskjeältõõǥǥ,
jõs puk täk määin teâuddje:

• Pieʹllkuâimmad jaaʹmi 1.1.2022 leʹbe tõn mâŋŋa.
• Tuänast leäi õhttsaž vuâlla 18-ekksaž päärnaž,  

kååʹtt jälsti tuänain seämma täälast.
• Leʹjjiǩ serddam äävkuõiʹminad õʹhtte ouddâl  

ko son tiiudi 65 eeʹǩǩed.
• Äävkueiʹmmvuõtt piišti puåtkkneǩani uuʹccmõsân 5 eeʹjj.
• Jiõk leämmaž veänccõõttâm ni ǩeäin järrsin,  

ko pieʹllkuâimmad jaaʹmi.

Liâskjeältõk poott,
ko nuõrmõs õhttsaž päärnžed teâudd 18 eeʹǩǩed
leʹbe teâudak 65 eeʹǩǩed.
Mõõn jiânnai vuäitak vuäǯǯad liâskjeältõõǥǥ?
Liâskjeältõʹǩǩe kooll alggjeältõk da vueiʹtlvaž juätkkjeältõk.
Jõs tuu puåtti lie uuʹcces, 
vuäitak ooccâd še jälstemtuärjjõõzz.

Pieʹllkueiʹmmad jäämmʼmõõžž mâŋŋa 
Kela mähss alggjeältõõǥǥ nuʹt 383 euʹrred määnpââʹjest.
Alggjeältõõǥǥ määuʹset 6 määnpââʹj.

Alggjeältõõǥǥ mâŋŋa vuäitak vuäǯǯak juätkkjeältõõǥǥ.
Tõt nårrai vuâđđmeäʹrest da tiuddeem-meäʹrest.

Vuâđđmieʹrr lij nuʹt 120 euʹrred määnpââʹjest.
Vuäǯǯak tõn tåʹlǩ, jõs tuʹst lij huõltummšest tuu leʹbe 
pieʹllkueiʹmmad vuâlla 18-ekksaž päärnaž.
Tiuddeemmeäʹr vuäǯǯmõʹšše vaaikte âlddsin puk jiijjad puåtti.
Tiudd tiuddeem-mieʹrr lij nuʹt 623 euʹrred määnpââʹjest.

Jeeʹres piârjeältõõǥǥ da koʹrvvõõzz vueiʹtte vaaikted 
jeältõõǥǥid da jälstemtuärjjõʹsse, koid Kela mähss.
Piârjeältõõǥǥin määuʹset piiđ.

Liâskjeältõk
Kela mähss liâskjeältõõǥǥ tåʹlǩ vuâlla 65-ekksaž lieʹsǩǩe.
Jõs leeiʹd näittlõõttâm
Vuäitak vuäǯǯad liâskjeältõõǥǥ,
jõs tuänast lij õhttsaž päärnaž 
da näittlõõđid ouddâl ǥu pieʹllkueiʹmmad tiõudi 65 eeʹǩǩed.

Jõs tuänast jie leäkku õhttsaž päärna,
vuäitak vuäǯǯad liâskjeältõõǥǥ tåʹlǩ,
jõs puk täk määin teâuddje:

• Leʹjjiǩ uuʹccmõsân 50-ekksaž, ko pieʹllkuâimmad jaaʹmi. 
• Leʹjjiǩ vuâlla 50-ekksaž da pieʹllkuâimmad vuâlla  

65-ekksaž, ko näittlõõđid.
• Veäʹncc piiʹšti uuʹccmõsân 5 eeʹjj.

Liâskjeältõk poott pâi mââimõõzzâst,
ko teâudak 65 eeʹǩǩed.

Liâskjeältõõǥǥ pešttmõʹšše lie še jeeʹres rajjtõõzz,

• jõs leäk šõddâm eeʹjj 1975 leʹbe tõn mâŋŋa da
• jõs pieʹllkuâimmad jaaʹmi 1.1.2022 leʹbe tõn mâŋŋa.

Tâʹl vuäitak vuäǯǯad liâskjeältõõǥǥ 10 eeʹǩǩed 
leʹbe uuʹccmõsân tõn räjja,
poka tuu åʹrnn jälsteei päärnaž teâudd 18 eeʹǩǩed.

Jõs veänccõõđak oʹđđest, 
tiudd tiuddeem-mieʹrr lij nuʹt 539 euʹrred määnpââʹjest.
Jeältõõǥǥ mieʹrr vuäitt leeʹd uuʹccab,
jõs pieʹllkuâimmad lij jälstam ålggjânnmest.

Jõs veänccõõđak oʹđđest ouddâl ko teâudak 50 eeʹǩǩed,
Kela jâskk mäʹhssmen liâskjeältõõǥǥ.
Teʹl vuäǯǯak kuuitâǥ õhttân vuâra meäʹr,
kååʹtt vaʹsttad 3 eeʹjj jeältõõǥǥ.
Teäʹǧǧmieʹrr lij uuʹccab,
jõs vuõiggâdvuõttad liâskjeältõʹǩǩe poott ääiʹjab.
Oudldõssân lij, što leäk vuäǯǯam liâskjeältõõǥǥ
uuʹccmõsân 1 eeʹjj ääiʹj.

Päärnajeältõk
Jõs päärna puäʹres jäämm,
Kela mähss päärnže päärnajeältõõǥǥ.

Puärrsin juuʹrdet oummu,
kååʹtt lij jälstam päärnain da peâmmam suu.
Puäʹres vuäitt leeʹd jeäʹnn, eʹčč leʹbe jeeʹres ooumaž.

Kela mähss päärnajeältõõǥǥ, 
sa päärnaž teâudd 18 eeʹǩǩed.
Jõs päärnaž mättʼtââtt,
jeältõk vuäitt juätkkjed tõn räjja, 
što päärnaž teâudd 21 eeʹǩǩed.

Kela mäʹhssem päärnajeältõõǥǥ vuâđđmieʹrr lij
nuʹt 71 euʹrred määnpââʹjest.
Jõs kuhttu puärraz lie jäämmam,
päärnaž vuäǯǯ nuʹt 141 euʹrred määnpââʹjest.

Vuâlla 18-ekksaž päärnaž vuäitt vuäǯǯad lââʹssen 
tiuddeem-meäʹr, koozz vaaikte jeeʹres piârjeältõõǥǥ,  
koid son vuäǯǯ.
Tiuddeem-mieʹrr lij jäänmõsân 
nuʹt 107 euʹrred määnpââʹjest.

Jäämmam puärraz reâuggjeältõkstrooiʹtel še mähss 
päärnajeältõõǥǥ. 

Ooccmõš da mähssmõš
Ooʒʒ jeältõõǥǥid da jeeʹres tuärjjõõzzid neeʹttest:
www.kela.fi/neettest

Taaʹrǩest ooccmõõžžâst, 
mõõk meâlddõõzz tõʹst âʹlǧǧe leeʹd.
Meâlddõõzzid vuäitt še vuõltteed neeʹttest.

Vuäitak ooccâd jeältõõǥǥ leʹbe tuärjjõõzz še lomaakkin,
koon vuäǯǯak Kela konttrin da neʹttseeidain:
www.kela.fi/lomaakk

Kela pååʹštaddrõs lij
Kela
PL 10
00056 KELA

Päʹrnnpââjõõzz, liâskjeältõõǥǥ da päärnajeältõõǥǥ
vuäitak ooccâd Kelast tåʹlǩ põʹmmailomaakkin.
Vuäitak pååʹštʼted lomaakk Kelaaʹje leʹbe 
väʹldded tõʹst snimldõõǥǥ da vuõltteed tõn neettest.

Jeältõkooccmõõžž vuäitak tååimted še
koon täättas jeältõkstroiʹttla.

Kela puäʹresvuõttjeältõõǥǥ da staanjeältõõǥǥ vuäitak 
ooccâd še teʹlfoonâst njäälmlânji leʹbe Kela konttrest.

Ooʒʒ puäʹresvuõttjeältõõǥǥ muäʹdd määnpââʹj
ouddâl ko leäk pääʹccmen jeältõʹǩǩe.

Kela vuäitt mäʹhssed jeältõõǥǥid mââiǩiõʹtte 
jäänmõsân 6 määnpââʹj ääiʹjest.

Ko Kela lij ǩiõttʼtõõllâm tuu ooccmõõžž,
vuäǯǯak päikksad tuʹmmstõõǥǥ.
Tuʹmmstõõǥǥâst säärnat jeältõõǥǥ
leʹbe tuärjjõõzz meäʹr, vuâđ da mäʹhssempeeiʹv.
Vuäǯǯak tuʹmmstõõǥǥ še tâʹl,
jõs tuʹnne ij leäkku miõttum jeältõk leʹbe tuärjjõs.

Ooʒʒ jeältõõǥǥ še ålggjânnam reâuǥast
Ålggjânnmin jälstummuš da reâuggmõš vueiʹtte vaaikted
narodjeältõʹǩǩe da piârjeältõʹǩǩe.
Jõs leäk jälstam leʹbe reâuggam ålggjânnmin,
vuäitak vuäǯǯad jeältõõǥǥ reâuggjânnmest.
Liâskk vuäitt vuäǯǯad piârjeältõõǥǥ jânnmest,
koʹst pieʹllkueiʹmm lij reâuggam.

Tiõttum ålggjânnam jeältõõǥǥid vuäitt ooccâd
seämma lomaakkin ko Lääʹddjânnam jeältõõǥǥid.

Muuʹšt teâudded da õhtteed ooccmõʹšše 
še U-meâlddõslomakk, koon nõmm lij 
Meâlddõs U - Jälstummuš da reâuggmõš ålggjânnmin, Liite 
U - Asuminen ja työnteko ulkomailla.
Tõn taarbšet jeältõkooccmõõžž meâlddõssân pâi,
jõs leäk jälstam, reâuggam leʹbe mättʼtõõttâm 
ålggjânnmin.

Vuäitak raukkâd aʹrvvõõzz jeältõõǥǥâst
ouddǩiõʹtte
Jõs haaʹlääk seʹlvted ouddǩiõʹtte,  
vuäitak-a vuäǯǯad narodjeältõõǥǥ, 
vuäitak raukkâd aʹrvvõõzz reâuggjeältõõǥǥstad jiijjad 
jeältõkstroiʹttlest.
Vuäǯǯak aʹrvvõõzz še neeʹttest (lääddas):
www.tyoelake.fi

Kääzzkõs ohjjad tuu jiijjad reâuggjeältõkstroiʹttel
kääzzkõʹsse.

Raauk tõn mâŋŋa Kelast aʹrvvõõzz narodjeältõõǥǥâst 
da tõʹst, vuäitak-a vuäǯǯad staanjeältõõǥǥ.

Mäʹhssempeeiʹv
Kela mähss puäʹresvuõttjeältõõǥǥ, 
reâuggpââʹstʼteʹmesvuõttjeältõõǥǥ, jeältõõǥǥ vuäǯǯai 
håiddtuärjjõõzz di rintamalõõʹzzid juõʹǩǩ määnpââʹj 
7. peeiʹv.

Staanjeältõõǥǥ määuʹset määnpââʹj 22. peeiʹv.
Jeältõkvuäǯǯai jälstemtuärjjõõzz määuʹset määnpââʹj 4. 
peeiʹv.

Päʹrnnpaajõõzz da piârjeältõõǥǥid määuʹset
sokknõõmad alggbukva mieʹldd:

• A–K määnpââʹj 4. peiʹvv 
• L–R määnpââʹj 14. peiʹvv 
• S–Ö määnpââʹj 22. peiʹvv.

Jõs baŋkk ij leäkku äävai jeältõõǥǥ leʹbe tuärjjõõzz 
mäʹhssempeiʹvven, vuäǯǯak tieʹǧǧid tuu tiʹlle ääiʹjben.

Reâugg-
jeältõk 

e/mp

Narod-
jeältõk

e/mp

Staan-
jeältõk 

e/mp

Piiđ 
e/mp

Jälstem-
tuärjjõs 

e/mp

Nett-
puåtti 
e/mp*

0 0 977 0 505 1481

0 776 201 0 505 1481

100 758 118 0 505 1481

200 708 68 0 505 1481

400 608 0 0 493 1502

600 508 0 0 458 1567

800 408 0 -28 423 1603

1000 308 0 -65 388 1631

1200 208 0 -103 353 1659

1400 108 0 -140 318 1687

1601 8 0 -177 283 1715

Ouddmiârk jeältõkneeʹǩǩ puåttjin 2024
Taullõõǥǥâst lie ouddmiârk Heʹlssnest
õhttu jälsteei jeältõkneeʹǩǩ puåttjin da piiđin.
Pukin ouddmiârkin vuåkrr lij 700 euʹrred määnpââʹjest.

Ouddmiârkin jeältõkneeʹǩǩest jie leäkku
jeeʹres puåtti ko jeältõõǥǥ.
Vuänõs e/mp miârkkšââvv euʹrred määnpââʹjest.
Teäʹǧǧmeäʹr lie jorbsmõttum.

*Nettopuåttjin juuʹrdet jeältõkneeʹǩǩ ââʹnnemnalla åårrai puåttjid,
ko piiđ lie valddum meädda.
Täin puåttjin âlgg mäʹhssed vuåkrr da jeeʹres jieʹllem koolaid.

Iʹlmmet, jõs vuâkkad mottai
Jõs jieʹllmad mottai,
tõt vuäitt vaaikted tuu Kelast vuäǯǯam tuärjjõõzzid.
Muuttâs vuäitt kuõskkâd ouddmiârkkân jälstummuž,
puåttjid, reâuggmõõžž leʹbe piârri.

Muuʹšt iʹlmmted muttsin Kelaaʹje.
Vuäitak tuejjeed tõn neeʹttest, teʹlfoonâst leʹbe konttrest.

Tuu vasttõõzzâst lij peäʹlstad ainsmâʹtted,
što Kelast teâđ lie vuõiʹǧǧest.
Teʹl tuärjjõõzz määuʹset tuʹnne vuõigg meäʹr.

Jõs tuʹmmstõõǥǥâst lij vââʹǩǩ
Jõs Kela tuʹmmstõk lij tuu miõlâst puästtad,
vuäitak ooccâd tuʹmmstõʹǩǩe muttâz.

Vuäǯǯak tuʹmmstõk-ǩeeʹrj mieʹldd vuäppõõzzid tõʹst,
mäʹhtt muttâz ooʒʒât.

Jõs tuʹst lie kõõččmõõžž,  
vääʹld vuõššân õhttvuõđ Kelaaʹje.

Neeʹttest vuäitak
• ooccâd tuärjjõõzzid
• vuõltteed meâlddõõzzid
• taaʹrǩsted ooccmõššâd vueʹjj
• vuõltteed saaǥǥid
• iʹlmmted muttsin
• looppted tuärjjõõzz.

Pââjaspiijjmõõžž

Pââjaspiijjmõõžž Nääiʹt Kela kääzzkâstt
Teʹlfoonâst
Nuõrttsääʹmǩiõllsaž 
teʹlfonkääzzkõs
Äävai vu–pi čiâss 9–11. 
020 634 4795

Vuäitak kueʹđđed 
õhttvuõttväʹlddemraukkmõõžž 
neʹttpååʹštin:  
saame@kela.fi

Jeeʹres kääzzkõsnââmar
Äävai vu–pi čiâss 9–16.
Jälstummuš 020 692 210
Jeältõõǥǥ 020 692 202
Säursmâttmõš da 
lääʹmesvuõtt- 
tuärjjõõzz  020 692 205
Meeraikõskksa vueʹjj  
(vu–pi čiâss 10–15) 020 634 0200
Mättʼtõõttmõš da  
veäʹrǧǧõõlǥtõs 020 692 209
Peʹrrjummuš 020 634 4940
Puõccmõš da koort 020 692 204
Piʹrǧǧeemtuärjjõs 020 692 207
Reâuǥteʹmesvuõtt 020 692 210
Puärrazvuõtt 020 692 206

Såittmõš da vuâr vuârddmõš
mäʹhsse tuu teʹlfoonõhttâm 
hâʹddliist mieʹldd.
Looǥǥ lââʹzz:  
www.kela.fi/telfoonast

Neeʹttest
Looǥǥ Kela tuärjjõõzzi pirr 
sääʹmǩiõʹlle: 
www.kela.fi/nuorttsaamkioll

Laʹsǩǩe tuärjjõõzz meäʹr: 
www.kela.fi/laskurit

Äʹššed neeʹttest: 
www.kela.fi/neettest

Ǩeeʹrjtõõđ sizz
neʹttkääzzkõõzzid
MuuKela (OmaKela) sizz 
da äiʹǧǧvaʹrrjummša âlgg 
ǩeeʹrjtõõttâd sizz.
Taarbšak baŋkktiõttid
leʹbe mobiilstaanõõǥǥ.

Veäʹǩǩ äššummša
Ougglõskääzzkõõzzâst vuäǯǯak
persoonlaž vuäʹpstummuž  
da ohjjummuž:  
www.kela.fi/ouggloskaazzkos 
 
Vuäitak uʹvdded nuuʹbb ooumže
lååʹv håiddad Kela-aaʹššääd: 
www.kela.fi/aassi-haiddmos-
nuubb-oummu-pealest

Kääzzkõspääiʹǩest
Taaʹrǩest addrõõzzid da 
äävaiåårramaaiʹjid: 
www.kela.fi/konttrest

Kela nuõrttsääʹmǩiõʹlle
Nuõrttsääʹmǩiõllsa neʹttseeid:
www.kela.fi/nuorttsaamkioll

Nuõrttsääʹmǩiõllsa brosyyr:
Jeältõõǥǥ da jeeʹres jeältõkvuäǯǯai tuärjjõõzz
Mättʼtõõđi da veäʹrǧǧõõlǥtõsneeʹǩǩ
Piʹrǧǧeemtuärjjõs
Puõccmõš da lääʹmesvuõtt-tuärjjõõzz 
Päʹrnnpiârri
Reâuǥteʹmesvuõtt
Säursmâttmõš
Takai jälstemtuärjjõs
Ålggjânnmin Lääʹddjânnma leʹbe  
Lääʹddjânnmest ålggjânnmid

Nuõrttsääʹmǩiõllsaž brosyyrid vuäitt priʹnttjed  
neeʹttest addrõõzzâst:
www.kela.fi/brosyyr

http://www.kela.fi/nuorttsaamkioll
http://www.kela.fi/brosyyr

